Nafarroako Parlamentuko Mahaiak, 2018ko irailaren 17an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Mónica Doménech Linde andreak aurkeztutako galdera, familia-harrerari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2018ko irailaren 17an
Lehendakaria: Ainhoa Aznárez Igarza
GALDERAREN TESTUA
Nafarroako Gorteetako kide den eta Unión del Pueblo Navarro (UPN) talde parlamentarioari atxikita dagoen Mónica Doménech Linde andreak, Legebiltzarreko Erregelamenduan ezarritakoaren babesean, honako galdera hauek aurkezten ditu, idatziz erantzun dakizkion:
– Nafarroako Gobernuak zenbat diru gehiago bideratu du familia-harrera sustatzeko kanpainetarako?
– Nafarroako Gobernuaren azken harrera-kanpainan: Zenbat pertsonak eskatu du familia-harrerari buruzko informazioa? Zenbat pertsonak eman du izena harrera-familia gisa egokitasuna gainditzeko?
– Honako informazio-eskaera hauei buruzko datuak jaso nahi ditut: urgentziazko harrera, aldi baterako harrera eta harrera iraunkorra eta harrera profesionala edo espezializatua. Informazio-eskaera horrek zer jarraipen edo izapide darama harrerako familia izateko?
– 2014an egindako kanpainatik 2018ko oraingo kanpaina hau bitarte Nafarroan harrerako familiek izandako bilakaera, harrera motak zehaztuta (urgentziazkoa, aldi baterakoa, iraunkorra, espezializatua).
– Departamentuko adingabeen arloan harrera-familiekiko arretara bideratutako langileak. Langileen bilakaera 2015etik hona.
Iruñean, 2018ko irailaren 12an
Foru parlamentaria: Mónica Doménech Linde
